
ᓯᕗᓪᓕᐹᖅᓯᐅᑦ ᐊᖏᖃᑎᒌᒍᑦ 

ᓄᓘᔮᓂ ᖃᐅᔨᓴᓂᕐᒧᑦ ᑐᓂᓯᓂᕐᒧᑦ ᐊᖏᖃᑎᒌᒍᑦ ᐊᒻᒪ ᑐᑭᓯᒋᐊᕈᑎᓂᑦ ᑐᓂᓯᖃᑦᑕᐅᑎᓂᕐᒧᑦ ᐊᖏᕈᑦ 
 

 
 
ᐅᑯᓂᖓ: 

ᐅᓪᓗᖃᖅᑕᐅᔪᖅ 19 ᐅᓪᓗᖓᓂ ᐊᐅᒍᓯ 2021 

 

ᐹᕙᓐᓛᓐ ᐅᔭᕋᓐᓂᐊᕐᕕᒃ ᑯᐊᐳᕇᓴᓐ 
(“ᑐᔅᓯᕋᐅᑎᓕᐅᖅᑐᖅ”) 

 
 

-ᐊᒻᒪᓗ 
 

ᓄᓇᕗᒻᒥ ᒐᕙᒪᒃᑯᑦ 
(“GN”) 

 
 
 
ᐃᒪᐃᒻᒪᑦ: 

 
A. ᓄᓇᕗᑦ ᒐᕙᒪᒃᑦ ᐊᒻᒪ ᑐᔅᓯᕋᐅᑎᓕᐅᖅᑐᖅ ᐊᑐᓂ ᐱᔭᕆᐊᖃᖅᑐᑦ ᑐᑭᓯᒋᐊᕈᑎᓂᑦ ᐊᒻᒪ ᖃᐅᔨᓴᓂᕐᒧᑦ 

ᖃᐅᔨᑎᑦᑎᔪᓂᑦ ᓇᒻᒥᓂᖅ ᐱᓕᕆᒋᐊᓕᖏᓐᓄᑦ ᐊᒻᒪ ᐱᔪᒪᓂᖏᓐᓄᑦ ᐱᔾᔪᑎᖃᖅᑐᓂ ᐊᐅᓚᑦᑎᓂᕐᒧᑦ, 
ᖃᐅᔨᓴᖃᑦᑕᓂᕐᒧᑦ, ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ, ᖃᐅᔨᓴᓂᕐᒧᑦ, ᐊᒻᒪ ᐊᑦᑐᐊᓂᓖᑦ ᐱᓕᕆᔭᐅᔪᑦ; 

 
B. ᑐᔅᓯᕋᐅᑎᓕᐅᖅᑐᖅ ᐱᔭᕆᐊᖃᖅᑕᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᑐᓂᓯᖃᑦᑕᕈᓐᓇᖅᑐᑎᑦ ᑐᑭᓯᒋᐊᕈᑎᓂᑦ, 

ᖃᐅᔨᓴᕋᔅᓴᓂᑦ ᐊᒻᒪ/ᐅᕝᕙᓘᓐᓃᑦ ᓴᖅᑭᑐᑦ ᑭᓱᐃᑦ; 
 

C. ᑎᒥᐅᔪᑦ ᐱᔪᒪᓂᖃᖅᑐᑦ ᐃᖅᑲᓇᐃᔭᖃᑎᒌᑦᑎᐊᕐᓗᑎ, ᐱᓕᕆᖃᑎᒌᓐᓂᒃᑯᑦ ᐱᓕᕆᓂᖃᕐᓗᑎ, ᐃᓕᓴᖅᓯᔪᓂᑦ 
ᐱᔭᐅᔭᕆᐊᖃᖅᑐᓂᑦ ᓴᐳᒻᒥᓗᒋᑦ ᑐᑭᓯᒋᐊᕈᑏᑦ ᐊᑕᐅᓯᐅᓂᖏᓐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐃᓱᒪᒋᔭᐅᔪᓂᑦ 
ᓇᒻᒥᓂᖃᓂᕐᒧᑦ ᐱᔪᓐᓇᐅᑎᓂᑦ; ᐊᒻᒪ 

 
D. ᑎᒥᐅᔪᑦ ᐃᑲᔪᕈᒪᔪᑦ ᐃᓚᒍᑕᖓᓂ ᐊᑦᑐᐊᓂᖃᖅᑐᒥᑦ, ᑭᖑᕙᖏᑦᑐᒥ, ᐊᒻᒪ ᐱᑦᑎᐊᖅᓯᒪᔪᓂᑦ ᑐᑭᓯᒋᐊᕈᑎᓂᑦ ᐊᒻᒪ 

ᐊᑐᖅᑕᐃᓕᒪᓗᒍ ᐊᐳᕈᑎᖃᕐᓂᐅᔪᖅ ᐊᒻᒪ ᐊᔾᔨᒌᓂᑦ ᐱᓇᓱᐊᖅᑕᐅᔪᑦ; 
 
ᒫᓐᓇ ᐋᖅᑭᔅᓯᒪᓕᕐᓕ ᓄᓇᕗᑦ ᒐᕙᒪᒃᑯᑦ ᐊᒻᒪ ᑐᔅᓯᕋᐅᑎᓕᐅᖅᑐᖅ ᐊᖏᖅᑐᑎᑦ ᐅᑯᓂᖓ: 

 
1. ᑐᑭᖏᑦ 

ᐅᕙᓂ ᓯᕗᓪᓕᖅᐹᒥ ᐊᖏᕈᑎᐅᒋᐊᓐᖃᖅᑐᑦ, 
 
1.1 “ᑐᑭᓯᒋᐊᕈᑏᑦ” ᖃᓄᐃᑦᑐᑐᐃᓐᓇᐃᑦ ᐱᔭᐅᒋᐊᓐᖓᖅᓯᒪᔪᑦ ᑐᑭᓯᒋᐊᕈᑏᑦ ᐅᕝᕙᓘᓐᓃᑦ ᐋᖅᑭᔅᓯᔪᑦ ᑐᑭᓯᒋᐊᕈᑎᑦ 

ᑎᑎᕋᖅᓯᒪᔪᓂᑦ ᐸᐃᑉᐸᓂᑦ ᐅᕝᕙᓘᓐᓃᑦ ᖃᕋᓴᐅᔭᒃᑰᕈᓐᓇᖅᑐᓂᑦ, ᐊᐅᐅᓪᓚᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ 
ᑐᔅᓯᕋᐅᑎᓕᐅᖅᑐᒧᑦ. 

 
1.2 “ᖃᐅᔨᓴᕋᔅᓴᐃᑦ” ᑐᑭᖃᖅᑐᖅ ᖃᓄᐃᑦᑐᑐᐃᓐᓇᐃᑦ ᖃᐅᔨᓴᕋᔅᓴᐃᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᐃᑦ ᐃᓚᖏᑦ 

ᖃᐅᔨᓴᕋᔅᓴᐅᒋᐊᓐᖓᖅᓯᒪᔪᑦ, ᐃᓚᓕᐅᕈᑎᖃᖅᑐᓂᑦ ᐅᕝᕙᓘᓐᓃᑦ ᐃᓚᓕᐅᕈᑎᖃᖅᑐᓂᑦ ᓄᐊᑕᐅᓯᒪᔪᑦ 
ᐱᔾᔪᑎᖃᖅᑐᑎᑦ ᖃᐅᔨᓴᓂᕐᒧᑦ. 

1.3 “ᓴᖅᑭᖅᑐᑦ ᑭᓱᐃᑦ” ᖃᓄᐃᑦᑐᑐᐃᓐᓇᐃᑦ ᓄᓇᖑᐊᑦ, ᑎᑎᕋᖅᓯᒪᔪᑦ, ᑎᑎᖅᑐᒐᖅᓯᒪᔪᑦ, ᐊᔾᔨᓐᖑᐊᑦ, ᑎᑎᖅᑐᒐᐃᑦ, 

ᑎᑎᕋᖅᓯᒪᔪᑦ ᐸᐃᑉᐹᓂ (ᐅᓂᒃᑳᑦ, ᓴᖅᑭᖅᑎᑕᐅᔪᑦ ᐊᓯᖏᓪᓗ), ᐃᓄᓐᓄᑦ ᑐᓴᐅᔾᔪᑎᓕᕆᓂᖅ (ᐅᖃᓪᓚᓐᓂᖅ, 
ᐊᕙᓗᒥᐅᑕᐃᑦ, ᑎᑎᕋᖅᓯᒪᔪᑦ ᐸᐃᑉᐹᓂᑦ, ᖃᕋᓴᐅᔭᒃᑰᕈᓐᓇᖅᑐᑦ ᐊᔾᔨᖏᑦ, ᑐᑭᓯᒋᐊᕈᑏᑦ ᓴᖅᑭᑎᑕᐅᔪᑦ 
ᐃᕐᖏᓐᓈᕈᑎᒃᑯᑦ, ᐊᓯᖏᓪᓗ.) ᐅᕝᕙᓘᓃᑦ ᑭᓱᐃᑦ ᖃᓄᐃᑦᑐᑐᐃᓐᓇᐃᑦ ᓴᖅᑭᖅᑐᑦ ᖃᐅᔨᓴᕋᔅᓴᓂᑦ, ᐅᕝᕙᓘᓐᓃᑦ 
ᑐᑭᓯᒋᐊᕈᑎᓂᑦ, ᐅᕝᕙᓘᓐᓃᑦ ᐃᓚᒋᓕᐅᔾᔨᔪᓂᑦ ᑐᑭᓯᒋᐊᕈᑎᓄᑦ ᐊᑕᖏᖅᑐᒍ ᐅᕝᕙᓘᓐᓃᑦ ᐃᓚᐃᓐᓇᖓᒍᑦ. 

 
2. ᐱᔾᔪᑎᖓ ᐆᒪ ᓯᕗᓪᓕᐹᖅᓯᐅᑦ ᐊᖏᖃᑎᒋᒍᑎ 

 
2.1 ᐱᔾᔪᑎᖓ ᐆᒪ ᓯᕗᓪᓕᐹᖅᓯᐅᑦ ᐊᖏᖃᑎᒌᒍᑎ ᐱᓕᕆᓗᓂ ᐊᐅᓚᓂᖃᑦᑎᐊᖅᑐᒥ, ᑭᖑᕙᖏᑦᑐᓂ ᐊᒻᒪ 

ᐋᖅᑭᔅᓯᒪᔪᓂᑦ ᐋᔩᖃᑎᒌᓐᓂᐅᔪᓂᑦ ᑐᕌᖅᑐᑦ ᑭᖑᓪᓕᖅᐹᒥ ᖃᐅᔨᓴᓂᕐᒧᑦ ᑐᓂᓯᓂᕐᒧᑦ ᐊᖏᕈᑦ ᐅᑯᓄᖓ: 
 

(a) ᓇᓗᓇᐃᖅᑕᐅᒥᖏᑦ ᐅᖃᐅᓯᐅᔪᑦ ᐅᖃᐅᓯᐅᓂᐊᖅᑐᑦ ᐋᔩᖃᑎᒌᓐᓂᐅᔪᓂᑦ; ᐊᒻᒪ 
 

(b) ᓴᖅᑭᑎᑦᑎᓂᕐᒥᑦ ᖃᖓᒃᑰᓂᖓ ᐋᔩᖃᑎᒌᓐᓂᕐᒥᑦ. 
 
3. ᑐᕌᒐᒃᓴᐃᑦ 

 
3.1 ᑎᒥᐅᔪᑦ ᑲᑐᑎᔭᐅᔪᖅ ᑐᕌᒐᖓ ᐱᔭᕇᖅᑕᐅᓗᓂᓗ ᐋᔩᖃᑎᒌᓐᓂᐅᔪᖅ ᑭᖑᓪᓕᖅᐹᒥ ᖃᐅᔨᓴᓂᕐᒧᑦ ᑐᓂᓯᓂᕐᒧᑦ 

ᐊᖏᕈᑦ ᑎᑭᓚᐅᖅᑎᓐᓇᒍ ᔮᓐᓄᐊᕆ 30, 2022, ᐊᖏᖅᑕᐅᓂᖏᓐᓄᑦ ᓯᕗᓕᖅᑎᒋᔭᖏᓐᓄᑦ. ᑎᒥᐅᔪᑦ 
ᑲᑐᑎᔭᐅᔪᖅ ᑐᕌᒐᖓ ᐱᔭᕇᖅᓯᓗᑎᑦᑕᐅᖅ ᐋᔩᖃᑎᒌᓐᓂᕐᒥᑦ ᑐᑭᓯᒋᐊᕈᑎᓂᑦ ᑐᓂᓯᖃᑦᑕᐅᑎᓂᕐᒧᑦ ᐊᖏᕈᑦ 
ᑎᑭᓚᐅᖅᑎᓐᓇᒍ ᔮᓐᓄᐊᕆ 30, 2022, ᐊᖏᖅᑕᐅᓂᖏᓐᓄᑦ ᓯᕗᓕᖅᑎᖏᓐᓄᑦ. 

 
4. ᐋᔩᖃᑎᒌᓐᓂᕐᒧᑦ ᐊᑭᖏᑦ 

 
4.1 ᐊᑐᓂ ᑎᒥᐅᔪᑦ ᑲᒪᒋᔭᖃᖅᑐᑦ ᐊᑭᖏᓐᓄᑦ ᓴᖅᑭᖅᑐᓄᑦ ᐋᔩᖃᑎᒌᓐᓂᐅᔪᖅ ᖃᐅᔨᓴᓂᕐᒧᑦ ᑐᓂᓯᓂᕐᒧᑦ ᐊᖏᕈᑦ. 

 
5. ᐅᖃᐅᓯᐅᔪᑦ ᓱᖁᑎᒋᔭᐅᔪᑦ ᐊᔩᖃᑎᒌᓐᓂᐅᔪᓄᑦ 

 
5.1 ᑎᒥᐅᔪᑦ ᓇᓗᓇᐃᖅᓯᓯᒪᔪᑦ ᐅᑯᓂᖓ ᐅᖃᐅᓯᐅᔪᓂᑦ ᐅᖃᐅᓯᐅᓂᐊᖅᑐᑦ, ᐱᖃᓯᐅᔾᔨᔪᑦ ᑭᓯᐊᓂ ᑭᓪᓕᒋᖏᑕᖏᑦ 

ᐅᑯᓄᖓ: 

(a) ᑐᓂᓯᖃᑦᑕᐅᑎᓂᖅ ᓄᓇᕗᑦ ᒐᕙᒪᒃᑯᑦ ᐸᕐᓇᐅᑎᓕᐅᕐᓗᑎ ᐅᑯᓄᖓ ᓄᓇᕗᑦ ᒐᕙᒪᒃᑯᑦ 
ᖃᐅᔨᓴᓂᕐᒧᑦ ᐱᓕᕆᐊᖅ ᐅᐊᓐᓇᖓᓂ ᕿᑭᖅᑖᓘᑉ ᑐᑦᑐᖏᓐᓄ ᐅᖓᓯᑦᑐᒨᖃᑦᑕᕐᓂᖏᑦ, 
ᓴᓗᓇᐃᖅᓯᓪᓗᑎ ᑭᓱᐃᑦ ᑐᔅᓯᕋᐅᑎᓕᐅᖅᑐᒧᑦ ᑐᓂᔭᖏᑦ; 

 
(b) ᐅᖃᐅᓯᖃᕐᓂᖅ ᓂᕆᐅᒋᔭᐅᔪᓂᑦ ᑐᑭᓯᒋᐊᕈᑎᓂᑦ, ᖃᐅᔨᓴᕋᔅᓴᐃᑦ ᐊᒻᒪ ᓴᖅᑭᖅᑐᑦ ᑭᓱᑐᐃᓐᓇᐃᑦ 

ᐱᑕᖃᕆᐊᖃᖅᑎᑕᐅᔪᑦ ᑐᔅᓯᕋᐅᑎᓕᐅᖅᑐᒧᑦ; 

(c) ᐊᑐᖅᑕᐅᓂᖓ ᑐᔅᓯᕋᐅᑎᓕᐅᖅᑐᒧᑦ ᓄᓇᕗᑦ ᒐᕙᒪᒃᑯᑦ ᑐᑭᓯᒋᐊᕈᑏᑦ, ᖃᐅᔨᓴᕋᔅᓴᐃᑦ ᐊᒻᒪ ᓴᖅᑭᖅᑐᑦ 
ᐃᓱᑐᐃᓐᓇᐃᑦ ᐱᔾᔪᑎᖃᖅᑐᓂ ᐅᑯᓂᖓ: 

 
A. ᐊᕙᑎᓕᕆᓂᕐᒧᑦ ᖃᐅᔨᓴᕐᓂᖅ, ᕿᓂᕐᓂᖅ, ᐅᓚᓂᖏᓐᓄᑦ, ᐆᒪᔪᓂᑦ ᖃᐅᔨᓴᖃᑦᑕᕐᓂᖅ ᐊᒻᒪ 

ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᐸᕐᓇᐅᑏ.ᑦ, ᐅᔭᕋᓐᓂᐊᕕᒻᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᒻᒪ 
ᐊᑦᑐᐊᓂᓖᑦ ᒪᓕᑦᑕᐅᔭᕆᐊᓕᓐᓄᑦ ᐱᔭᐅᔭᕆᐊᓖᑦ; 

 
B. ᐸᕐᓇᐃᓂᖅ ᐊᕐᕌᒍ ᐃᓗᐊᓂ ᐅᖓᓯᓐᓂᖏᓐᓄᑦ ᓄᓇᖑᐊᑦ, ᑐᒥᖏᑦ ᐅᕝᕙᓘᓐᓃᑦ ᐊᐅᓚᔪᓂ 

ᐃᖏᕋᓂᖃᖑᐊᖅᑐᑦ, ᐅᕝᕙᓘᓐᓃᑦ ᐊᓯᖏᓐᓂ ᓴᖅᑐᖅ ᑭᓱᑐᐃᓐᓇᐃᑦ; 

C. ᖃᓄᐃᑦᑐᑐᐃᓐᓇᐃᑦ ᖃᐅᔨᓴᖅᑕᐅᔪᑦ ᐅᑯᓄᖓ ᐅᕝᕙᓘᓐᓃᑦ ᑭᒡᒐᖅᑐᐃᓪᓗᑎ 
ᑐᔅᓯᕋᐅᑎᓕᐅᖅᑐᒥᑦ, ᖃᓄᐃᑦᑐᑐᐃᓐᓇᐃᑦ ᐸᐃᑉᐹᑦ ᐅᕝᕙᓘᓐᓃᑦ ᐊᓯᖏᓐᓂ ᐅᓂᒃᑳᓂ 
ᓴᖅᑭᖅᑐᓂᑦ ᖃᐅᔨᓴᕐᓂᐅᔪᒥᑦ ᐊᒻᒪ ᖃᓄᐃᑦᑐᑐᐃᓐᓇᐃᑦ ᓴᖅᑭᖅᑎᑕᐅᔪᑦ ᑲᔪᓯᕙᓪᓕᐊᔪᓂᑦ; 

(d) ᐅᖃᐅᓯᖃᕐᓂᖅ ᐊᕕᑦᑐᖅᓯᒪᔪᒧᑦ ᖃᐅᔨᓴᓂᕐᒥᑦ ᐊᒻᒪ ᖃᐅᔨᓴᖃᑦᑕᓂᕐᒥᑦ ᓯᕗᓪᓕᐅᔾᔭᐅᔭᕆᐊᓖᑦ 
ᑐᓐᖓᓂᖃᖅᑐᑦ ᑐᕌᒐᖏᓐᓂ ᐊᑖᓂ ᒪᓕᑦᑕᐅᔭᕆᐊᓕᓐᓂᑦ ᐱᔪᓐᓇᐅᑏᑦ ᐊᒻᒪ ᐊᖏᖅᑕᐅᓂᐅᔪᑦ ᐊᒻᒪ 
ᐊᑦᑐᐊᓂᓖᑦ ᐸᕐᓇᐅᑏᑦ ᐅᖃᖅᑕᐅᓯᒪᔪᑦ ᐅᕙᓂ ᑎᑎᕋᖅᓯᒪᔪᓂᑦ; 

 
(e) ᐃᓕᓴᖅᓯᓂᖏᑦ ᑐᔅᓯᕋᐅᑎᓕᐅᖅᑐᖅ ᓄᓇᕗᑦ ᒐᕙᒪᒃᑯᑦ ᓇᒻᒥᓂᖃᓂᕐᒧᑦ ᑐᕿᓯᒋᐊᕈᑎᓂᑦ 

ᐅᖃᐅᓯᖃᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᖃᐅᔨᓴᓂᕐᒧᑦ ᑕᑯᔅᓴᐅᑎᑕᐅᔪᓂᑦ ᐊᒻᒪ ᐅᓂᒃᑳᓂᑦ; 
 

(f) ᑮᓇᐅᔭᑎᒍᑦ ᐊᒻᒪ ᑮᓇᐅᔭᑎᒎᖏᑦᑐᖅ ᑐᓂᔭᐅᔪᑦ ᑐᔅᓯᕋᐅᑎᓕᐅᖅᑐᒧᑦ ᓄᓇᕗᑦ ᒐᕙᒪᒃᑯᓐᓄᑦ 
ᖃᐅᔨᓴᓂᕐᒧᑦ ᐱᓕᕆᐊᓂᑦ ᐃᓗᐊᓂ ᐅᕝᕙᓘᓐᓃᑦ ᖃᓂᒋᔭᖓᓂ ᐱᓕᕆᕕᐅᔪᒥᑦ; 

 
(g) ᑐᓴᐅᒪᖃᑦᑕᐅᑎᓂᖏᑦ ᑎᒥᐅᔪᑦ ᐱᔾᔪᑎᖃᖅᑐᑦ ᖃᐅᓕᓴᓂᕐᒧᑦ ᐱᓕᕆᐊᓂᑦ ᐊᒻᒪ ᓴᖅᑭᖅᑐᓂᑦ 

ᑭᓱᑐᐃᓐᓇᕐᓂᑦ, ᐱᖃᓯᐅᑎᓪᓗᑎ ᑎᑎᕋᖅᑕᐅᓂᖏᑦ ᐅᓂᒃᑳᑦ ᑐᓐᖓᓂᖃᖅᑐᑦ ᐊᑕᖏᖅᑐᓂᑦ 
ᐅᕝᕙᓘᓐᓃᑦ ᐃᓚᐃᓐᓇᖓᓂ ᓄᓇᕗᑦ ᒐᕙᒃᑯᑦ ᑐᑭᓯᒋᐊᕈᑎᖏᓐᓂᑦ, ᖃᐅᔨᓴᕋᔅᓴᐃᑦ ᐊᒻᒪ ᓴᖅᑭᖅᑐᑦ 
ᑭᓱᑐᐃᓐᓇᐃᑦ ᐊᑦᑐᐊᓂᓖᑦ ᓄᓘᔮᓂ ᐱᓕᕆᐊᒧᑦ; 

 
(h) ᑭᖑᕙᖏᑦᑐᓂ ᑐᓂᓯᖃᑦᑕᕐᓂᖅ ᓄᓇᕗᑦ ᒐᕙᒪᒃᑯᑦ ᑐᑭᓯᒋᐊᕈᑎᖏᓐᓂ ᑐᔅᓯᕌᖑᑎᓪᓗᒋᑦ, 

ᐱᑕᖃᖅᑎᑕᐅᓗᓂ ᐊᖏᖅᑕᐅᓯᒪᔪᖅ ᑐᑭᓯᒋᐊᕈᑎᓂᑦ ᑐᓂᓯᖃᑦᑕᐅᑎᓂᕐᒧᑦ ᐊᑐᖅᑕᐅᒋᐊᓖᑦ 
ᒪᓕᑦᑕᐅᓗᑎ; 

 
(i) ᐊᑯᓂᐅᓂᖓ ᐊᖏᕈᑦ; 

 
(j) ᐱᖁᔨᕗᖔᕈᑎᐅᒐᓗᐊᖅᑎᓪᓗᒍ; ᐊᒻᒪ 

 
(k) ᐃᓚᒍᑕᒋᒐᔪᑦᑕᖏᑦ. 

 
5.2 ᓄᓇᕗᑦ ᒐᕙᒪᒃᑯᑦ ᐱᓯᒪᑦᑎᓂᐊᖅᑐᑦ ᓇᒻᒥᓂᖃᓂᕐᒥᑦ, ᐊᒻᒪ ᑲᒪᒋᔭᖃᓂᕐᒥᑦ, ᑐᑭᓯᒋᐊᕈᑏᑦ, ᖃᐅᔨᓴᕋᔅᓴᐃᑦ ᐊᒻᒪ 

ᓴᖅᑭᑐᑦ ᑭᓱᑐᐃᓐᓇᐃᑦ ᐃᑲᔪᓱᖅᑕᐅᔪᑦ ᐊᑕᖏᖅᓱᒍ ᐅᕝᕙᓘᓐᓃᑦ ᐃᓚᐃᓐᓇᖓᓄ ᑐᔅᓯᕋᐅᑎᓕᐅᖅᑐᒧᑦ 
ᑐᓂᔭᐅᔪᖅ(ᑦ) ᐊᑖᓂ ᖃᐅᔨᓴᓂᕐᒧᑦ ᑐᓂᓯᓂᕐᒧᑦ ᐊᖏᕈᑦ. 

 
5.3 ᑎᒥᐅᔪᑦ ᐊᖏᕈᓐᓇᖅᑐᑦ ᐱᓕᕆᐊᖃᕐᓗᑎ ᐊᓯᖏᓐᓂᑦ ᐱᓕᕆᔭᐅᔪᓂᑦ ᖃᐅᔨᓴᓂᕐᒧᑦ ᑐᓂᓯᓂᕐᒧᑦ ᐊᖏᕈᒻᒥᑦ. 

 
6. ᐃᓚᐃᓐᓈᕐᓂᖃᖏᑦᑐᑦ ᐋᔩᖃᑎᒌᓐᓂᐅᔪᑦ 

 
6.1 ᑎᒥᐅᔪᑦ ᐊᖏᖅᑐᑦ ᑖᒃᑯᐊ ᐋᔩᖃᑎᒌᓐᓂᐅᔪᑦ ᐱᓕᕆᐊᖑᓯᒪᔪᑦ ᐊᒻᒪ ᐱᓕᕆᐊᖑᓂᐊᖅᑐᑦ 

ᐃᓚᐃᓐᓈᕐᓂᖃᖏᑦᑐᓂᑦ ᑐᓐᖓᓂᖃᕐᓗᑎ. 
 
7. ᐊᖏᖅᑕᐅᓂᖓ ᖃᐅᔨᓴᓂᕐᒧᑦ ᑐᓂᓯᓂᕐᒧᑦ ᐊᖏᕈᑦ 

7.1 ᖃᐅᔨᓴᓂᕐᒧᑦ ᑐᓂᓯᓂᕐᒧᑦ ᐊᖏᕈᑦ ᐊᑐᓕᕐᓂᖃᔾᔮᖏᑦᑐᖅ ᐊᒻᒪ ᓴᖅᑭᑎᑦᑎᔮᖏᑦᑐᖅ ᒪᓕᒐᖅᑎᒍᑦ ᐊᑐᖅᑕᐅᔪᓂᑦ 
ᐱᓕᕆᐊᖑᒋᐊᓕᓐᓂᑦ ᓇᓪᓕᐊᓐᓄᑐᐃᓐᓇᖅ ᑎᒥᐅᔪᓄᑦ, ᑭᓯᐊᓂ ᐊᒻᒪ ᐊᖏᖅᑕᐅᓯᒪᓕᕈᓂ ᐊᒻᒪ 
ᐱᒋᐊᖅᑎᑕᐅᓗᓂ ᒪᓕᓐᓂᖃᕐᓗᑎ ᐅᖃᖅᓯᒪᓂᖏᓐᓄᑦ. 

 
8. ᐃᓚᒍᑕᓪᓗᐊᖏᑦ 

 
8.1 ᐊᑐᓂ ᑎᒥᐅᔪᑦ ᑭᒡᒐᖅᑐᐃᔪᑦ ᐊᒻᒪ ᓇᓗᓇᐃᖅᓯᓪᓗᑎ ᐊᓯᐊᓄ ᑎᒥᐅᔪᒧᑦ ᐱᑕᖃᕆᐊᖃᖅᑐᓕᒫᑦ 

ᖃᓄᐃᓕᓯᒋᐊᕈᑏᑦ ᐱᓕᕆᐊᖑᓯᒪᓗᑎ ᐱᔪᓐᓇᖅᑎᑕᐅᓗᓂ ᐱᒋᐊᖅᑎᑕᐅᓂᖓ ᐅᓇ ᓯᕗᓪᓕᐹᖅᓯᐅᑦ 
ᐊᖏᖃᑎᒌᒍᑦ ᐱᔪᓐᓇᖅᑎᑕᐅᔪᓄᑦ ᐊᑎᓕᐅᓂᕐᒧᑦ ᐊᒻᒪ ᑖᒃᑯᐊ, ᐱᒋᐊᖅᑎᑕᐅᑎᓪᓗᒍ, ᐅᓇ ᓯᕗᓪᓕᐹᖅᓯᐅᑦ 
ᐊᖏᖃᑎᒌᒍᑦ ᒪᓕᓐᓂᖃᖅᑎᑕᐅᓗᓂ. 

 
8.2 ᐅᓇ ᓯᕗᓪᓕᐹᖅᓯᐅᑦ ᐊᖏᖃᑎᒌᒍᑦ ᐊᐅᓚᑕᐅᔭᕆᐊᓕᒃ ᐅᑯᓄᖓ ᐊᒻᒪ ᑐᑭᓯᔭᐅᔪᑦ ᒪᓕᓐᓂᖃᖅᑐᑎᑦ ᓄᓇᕗᑦ 

ᐊᒻᒪ ᒪᓕᒐᖏᓐᓂ ᑲᓇᑕᒥ ᐊᑐᖅᑕᐅᔪᑦ ᐃᓗᐊᓂᓄᓇᕗᒻᒥ. 



 

 

 
 
 
8.3 ᐅᓇ ᓯᕗᓪᓕᐹᖅᓯᐅᑦ ᐊᖏᖃᑎᒌᒍᑦ ᑭᒡᒐᖅᑐᐃᔪᖅ ᐊᑕᖏᓕᒫᖅᑐᒍᑦ ᐊᖏᕈᑦ ᐅᑯᓇᓂ ᑎᒥᐅᔪᓂᑦ ᐱᔾᔪᑎᖃᖅᑐᓂᑦ 

ᐱᓕᕆᔭᐅᔪᒥᑦ ᐊᒻᒪ ᐃᓂᖓᓃᒍᓐᓃᑎᑦᑎᔪᑦ ᐊᒻᒪ ᑭᖑᕝᕕᔪᑦ ᐊᖏᕈᑎᐅᓯᒪᓚᐅᖅᑐᓕᒫᓂᑦ·, ᑐᑭᓯᔭᐅᔪᓂᑦ, 
ᐅᖃᐅᓯᐅᔪᓂᑦ, ᑐᓴᐅᒪᔾᔪᑎᒋᔭᐅᔪᓂᑦ ᐊᒻᒪ ᐋᔩᖃᑎᒌᓐᓂᐅᔪᓂᑦ, ᓇᓪᓕᐊᒃᑯᑐᐃᓐᓇᐅᒐᓗᐊᖅᑲᑦ ᐅᖃᐅᓯᒃᑯᑦ 
ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ, ᑎᒥᐅᔪᓄᑦ ᐱᔾᔪᑎᖃᖅᑐᓂᑦ ᐱᓕᕆᔭᐅᔪᓂᑦ. 

 
8.4 ᐅᓇ ᓯᕗᓪᓕᐹᖅᓯᐅᑦ ᐊᖏᖃᑎᒌᒍᑦ ᐱᒋᐊᖅᑎᑕᐅᔪᓐᓇᖅᑐᖅ ᑎᒥᐅᔪᓄᑦ ᐊᒻᒪ ᐊᑎᓕᐅᖅᑕᐅᔪᓐᓴᖅᑐᖅ ᓱᑲᔪᒃᑯᑦ 

ᐅᕝᕙᓘᓐᓃᑦ ᐊᓯᖏᑎᒍᑦ ᖃᕋᓴᐅᔭᒃᑰᕈᓐᓇᖅᑐᓂ ᓴᖅᑭᑎᑦᑎᔪᓂᑦ ᑎᑎᕋᖅᓯᒪᔪᓂᑦ ᐊᔾᔨᖏᓐᓂ, ᐊᑐᓂ ᐅᑯᓂᖓ, 
ᐱᒋᐊᖅᑎᑕᐅᑎᓪᓗᒍ, ᐃᓱᒪᒋᔭᐅᓂᐊᖅᑐᑦ ᐱᓪᓚᕿᐅᓗᓂ, ᐊᒻᒪ ᑕᒪᒃᑭᓐᓄ ᑎᒥᐅᔫᓐᓗᒃᑲᑐᑎᓗᑎ 
ᑭᒡᒐᖅᑐᐃᓂᐊᖅᑐᑦ ᐊᑕᐅᓯᐅᓗᓂ ᐊᒻᒪ ᑖᓐᓇᓴᐃᓐᓇᖅ ᐃᓱᓕᕆᔾᔪᑎᐅᔪᖅᐊᒻᒪ, ᐅᓪᓗᒋᒐᓗᐊᖅᑎᓪᓗᓂᐅᒃ 
ᐱᒋᐊᖅᑎᑕᐅᓂᖓ, ᐃᓱᒪᒋᔭᐅᓂᐊᖅᑐᖅ ᐅᓪᓗᖃᕐᓗᓂ ᐅᓪᓗᖓᓂ ᓯᕗᓪᓕᖅᐹᒥᑦ ᑎᑎᕋᖅᑕᐅᔪᖅ ᖁᓛᓂ. 

 
ᐅᕙᓂ ᐊᖏᖅᑐᑎᑦ ᐅᖃᖅᓯᒪᓂᖏᓐᓄᑦ ᐊᖏᕈᑎᖏᓐᓄᑦ, ᑎᒥᐅᔪᑦ ᐱᒋᐊᖅᑎᑦᑎᖑᓯᒪᔪᑦ ᐆᒥᖓ ᓯᕗᓪᓕᐹᖅᓯᐅᑦ 
ᐊᖏᖃᑎᒌᒍᑦ ᐱᒋᐊᖅᑐᓂ ᐅᓪᓗᖓᓂ ᓯᕗᓪᓕᖅᐹᒥ ᑎᑎᕋᖅᑕᐅᓯᒪᔪᖅ ᖁᓛᓂ. 

 
 
 
ᓄᓇᕗᒻᒥ ᒐᕙᒪᒃᑯᑦ 

 
 

  
 
 
ᐱᔪᓐᓇᐅᑎᖃᖅᑐᖅ ᐊᑎᓕᐅᕈᓯᖓ ᐱᔪᓐᓇᐅᑎᖃᖅᑐᖅ ᐊᑎᓕᐅᕈᓯᖓ 

ᑐᕆᑲᔅ ᒋᓯᖕ ᕼᓄᕆ ᑲᒪᓐ 

ᐊᕙᑎᓕᕆᔨᒃᑯᑦ ᐊᕙᑎᓕᕆᔨᒃᑯᑦ 
ᓄᓇᕗᒻᒥ ᒐᕙᒪᒃᑯᑦ ᓄᓇᕗᒻᒥ ᒐᕙᒪᒃᑯᑦ 



 

 

ᐹᕙᓐᓛᓐ ᐅᔭᕋᓐᓂᐊᕐᕕᒃ ᑯᐊᐳᕇᓴᓐ 

 

 
  

 

 

ᐱᔪᓐᓇᐅᑎᖃᖅᑐᖅ ᐊᑎᓕᐅᕈᓯᖓ 

ᓘ ᑳᒧᕋᒪᓐ 
ᐊᖏᔪᖅᑳᖅ ᑐᑭᒧᐊᖅᑎᑦᑎᔨ, 
ᒪᑭᒪᑎᑕᔅᓴᐅᔪᓂᑦ 
ᐱᕙᓪᓕᐊᑎᑦᑎᓂᕐᒧᑦ 

ᐱᔪᓐᓇᐅᑎᖃᖅᑐᖅ ᐊᑎᓕᐅᕈᓯᖓ 

ᒪᐃᒐᓐ ᓗᐊᑦ−ᕼᐅᐃᔪ 
ᑐᖏᓕᖓ ᐊᖏᔪᖅᑳᖅ, ᒪᑭᒪᑎᑕᔅᓴᐅᔪᓂᑦ 
ᐱᕙᓪᓕᐊᑎᑦᑎᓂᕐᒧᑦ 

